
GOUVÈNÈ CUOMO NONMEN REKTÈ SYRACUSE UNIVERSITY KENT SYVERUD KÒM KO-PREZIDAN 

CENTRAL NEW YORK REDC 

 

 

Gouvènè Andrew M. Cuomo jodi a te anonse Kent Syverud, Rektè epi Prezidan Syracuse University, 

nonmen kòm Ko Prezidan Konsèy Devlopman Ekonomik Rejyon Santral New York (Central New York 

Regional Economic Development Council, CNYREDC). Rektè Syverud pral dirije Konsèy Rejyonal la nan 

tèt kole ak Ko Prezidan Konsèy Robert Simpson, Prezidan CenterState CEO. 

 

“Konsèy Devlopman Ekonomik Rejyon Santral New York la fè yon travay estraòdinè pou l transfòme nouvo 

endistri pou yo vin motè devlopman ekonomik,” te deklare Gouvènè Cuomo. “Mwen fyè pou m nonmen 

epi akeyi Rektè Syverud kòm Ko Prezidan Konsèy la epi pou l kontinye ak travay sa. Mwen rete kwè li pral 

kontribiye anpil nan menm objektif, siksè ak redevlopman san rete rejyon Santral New York la.” 

 

Konsèy Administrasyon Inivèsite a te nonmen Kent Syverud kòm Rektè ak Prezidan Syracuse University 

(SU) nan mwa septanm 2013, epi li te asire direksyon an nan mwa janvye 2014. Syverud se 12yèm dirijan 

SU depi fondasyon li nan lane 1870. SU se yon inivèsite rechèch nasyonal ak youn nan premye 

enstitisyon etid siperyè prive Eta New York. Li ofri yon pil ak pakèt pwogram akademik ki klase pami sa ki 

pi bon nan monn nan epi Inivèsite a se yon aktif enpòtan pou aktivite ak devlopman ekonomik nan 

Rejyon Santral New York ak nan Eta New York. 

 

Rektè ak Prezidan Syracuse University, Kent Syverud, te di konsa, “Mwen santi m onore ak nominasyon 

sa epi ak konfyans Gouvènè Cuomo mete nan mwen pou m sèvi kòm Ko Prezidan Konsèy Devlopman 

Ekonomik Rejyon Santral New York. Lè n konsidere siksè li yo anvan, li klè Konsèy la gen yon gwo 

tradisyon nan konstriksyon vizyon kwasans estratejik ak opòtinite pou rejyon an. M espere travay ak Rob 

Simpson ak tout Konsèy la pou kontinye ak efò sa yo epi ede lemonn antye wè Syracuse ak Sant New 

York kòm pi bon kote moun te renmen rete.” 

 

Ko Prezidan Konsèy Rejyonal CNY la epi Prezidan CenterState CEO a, Robert Simpson, te di konsa, 

“Mwen kontan anpil pou m resevwa Rektè Syverud kòm Ko Prezidan. Lè li aksepte wòl sa, rektè ap 

ranfòse repitasyon lidèchip dinamik Syracuse University genyen nan rejyon an. Tèt kole sa ant biznis, 

etid siperyè ak gouvenman se yon karakteristik dènye siksè rejyon nou an. Nominasyon Rektè Syverud 

pral sèlman konsolide lyen vital sa epi pèmèt yo jwenn nouvo apwòch inovatif pou rale envestisman, 

kreye bon dyòb ak mennen ekonomi an vè lavni.”  

 

Pa gen lontan Syverud te travay kòm Dwayen nan Washington University nan St. Louis, kote li te travay tou 

kòm yon Pwosefè Inivèsite Emerit A.H. Shepley depi lane 2006. Anvan sa, li te travay pandan 8 lane kòm 

Dwayen Lekòl Dwa Vanderbilt. Lè li tap travay nan Washington University, li te alatèt efò pou kreye 

pwogram nan tout inivèsite nan Washington, D.C., nan tèt kole ak Brookings Institution ak nan New York 

nan tèt kole ak Olin School. Li te vanse tou ak efò pou ogmante posiblite pou etidye sou entènèt, san bliye 

devlopman yon pwogram diplòm mastè inovatif sou entènèt. Depi lane 2010, Syverud ap travay kòm youn 

nan de Administratè Endepandan Deepwater Horizon Oil Spill Trust, yon fon 20 milya dola BP te kreye nan 

negosyasyon ak Mezon Blanch pou peye reklamasyon ki te parèt apre devèsman lwil BP nan Gòf Meksik. 

 

Nan kòmansman semèn sa, Gouvènè Cuomo te lanse Wonn IV inisyativ REDC a, ki te lansman ofisyèl 

konpetisyon 2014 la pou anviwon $750 milyon nan resous devlopman ekonomik eta a. Aplikasyon 

Finansman Konsolide a (CFA) pral ouvè pou kandida jodi a, premye me, pou pèmèt biznis, minisipalite, 

òganizasyon ki pap fè ljan ak piblik la kòmanse aplike pou asistans nan plis pase yon douzèn pwogram 

bourad lajan eta a, atravè yon sèl aplikasyon, pou pwojè kreyasyon dyòb ak devlopman kominotè. 

 

Apre twa wonn nan pwosesis REDC a, yo te bay plis pase $2 milya pou pwojè kreyasyon dyòb ak 

devlopman kominotè atravè eta a ki konsistan ak plan estratejik chak rejyon, ki gen kòm rezilta 

kreyasyon oswa konsèvasyon plis pase 100.000 dyòb toupatou nan eta a. Nan kad pwosesis la, rejyon 

Santral New York la te resevwa plis pase $264 milyon pou sipòte plis pase 220 pwojè toupatou nan 

rejyon senk konte a, epi apeprè katrevendis pousan pwojè sa yo sou wout pou yo fini alè. 

 

Pwojè Konsèy Devlopman Ekonomik Rejyonal la se yon eleman enpòtan nan fason Gouvènè Cuomo ap 

fè envestisman ak devlopman ekonomik Eta a. Nan ane 2011, Gouvènè Cuomo te kreye 10 Konsèy 

Rejyonal pou devlope plan estratejik alontèm pou kwasans ekonomik pou rejyon yo. Konsèy yo se 

patenarya piblik-prive ki fòme avèk espè lokal ak moun ki konsènen ki nan biznis, akademi, gouvènman 

lokal ak òganizasyon ki pa nan gouvènman. Konsèy Rejyonal yo te re-defini fason New York envesti nan 

dyòb ak kwasans ekonomik lè yo mete anplas yon apwòch kominotè anba-anwo epi lè yo kreye yon 

pwosesis konpetitif pou resous Eta a. Apre twa wonn nan pwosesis REDC a, yo te bay plis pase $2 milya 

pou pwojè kreyasyon dyòb ak devlopman kominotè ki konsistan ak plan estratejik chak rejyon, ki gen 

kòm rezilta kreyasyon oswa konsèvasyon plis pase 100.000 dyòb toupatou nan eta a. Pou jwenn plis 

enfòmasyon sou konsèy rejyonal yo, tanpri ale sou sitwèb www.regionalcouncils.ny.gov. 

